
ᐋᓐᓂᖅᓯᒪᔾᔪᑎᓂᒃ ᖃᐅᔨᒪᓂᖃᕐᓂᖅ, ᕿᑐᕐᖏᐅᕐᓂᖅ, ᐊᒻᒪ 

ᐊᕐᓇᖅ/ᐊᖑᑕᐅᓂᖅ 

ᓯᓚᑐᓂᕐᒥᖔᖅᑐᑦ ᐱᓕᕆᔪᓐᓇᕐᓂᕐᒧᑦ ᑲᒪᔾᔪᓰᑦ  
 

ᐋᓐᓂᖅᓯᒪᔾᔪᑎᓕᖕᒥᒃ ᑐᑭᓯᐅᒪᓂᖃᖅᑐᒥᒃ ᐃᓕᖅᑯᓯᖃᕐᓂᖅ ᒪᒥᓴᐃᓂᕐᒧᑦ ᐱᔨᑦᑎᕈᑕᐅᕙᒃᐳᖅ ᐃᓕᓴᖅᓯᓪᓗᑎᒃ ᐋᓐᓂᕈᑕᐅᔪᖅ ᐊᒻᒪ 

ᓂᖓᖅᓯᖃᑦᑕᕐᓂᖅ ᐊᑐᖅᑕᐅᒐᔪᖕᓂᖏᓐᓂᒃ. ᑐᑭᓯᐅᒪᓂᖃᑦᑎᐊᕐᓂᖅ ᐱᒻᒪᕆᐅᕗᖅ ᐋᓐᓂᖅᓯᒪᔾᔪᑎᖃᖅᑐᓂᒃ ᒪᒥᓴᕐᓂᖃᖅᑐᖃᖅᑎᓪᓗᒍ 

ᐊᔾᔨᒌᖏᑦᑐᒃᑯᑦ ᐃᓕᖅᑯᓯᖃᕐᕕᐅᓲᖑᖕᒪᑕ ᐊᔾᔨᒌᖏᑦᑐᓄᑦ ᐃᓄᖕᓄᑦ. ᐱᕈᖅᑎᑦᑎᓂᕐᓕ ᑐᑭᓯᐅᒪᓂᖃᖅᑐᓂᒃ−ᒪᒥᓴᕐᓂᓕᕆᓪᓗᓂ 

ᐃᖏᕐᕋᑎᑕᐅᔪᒃᓴᓄᑦ ᐱᖁᔭᓕᐅᕐᓂᕐᒧᓪᓘᓃᑦ ᐃᓄᓕᕆᔨᐅᔪᓄᑦ ᐊᔪᖏᓐᓂᖃᕆᐊᖃᖅᐳᖅ ᐃᓕᓴᖅᓯᓯᒪᓗᓂ “ᐊᕐᓇᐅᓂᖅ/ᐊᖑᑕᐅᓂᖅ” ᐊᒻᒪ 

“ᐊᕐᓇᐅᑉ/ᐊᖑᑕᐅᑉ ᐃᓕᖅᑯᓯᖏᑦ” ᖃᓄᕐᓗ ᓂᒐᕕᑉᐸᑕ ᑕᒪᒃᑯᐊ ᓂᒐᕕᔾᔮᕈᓐᓇᖅᐸᑦ, ᐃᓕᖅᑯᓯᑐᖃᒃᑯᑦ ᐊᒻᒪ ᐃᓅᑉ ᖃᓄᐃᓚᐅᖅᓯᒪᔭᖓ 

ᒪᓕᒡᓗᒍ.  

ᖃᐅᔨᒪᔭᑐᖃᖏᑦ (ᐃᓄᐃᑦ ᖃᐅᔨᒪᓂᖏᑦ) ᐃᒃᐱᒍᓱᖕᒪᑦ ᓇᓕᒧᑎᑦᑎᓂᕐᒥᒃ ᐊᖑᑏᑦ ᐊᕐᓇᐃᓪᓗ ᐱᓕᕆᐊᖏᓐᓂᒃ ᑕᒪᐃᓐᓂᒡᓗ ᐱᔾᔪᑕᐅᔪᒥᒃ 

ᒪᓕᓲᖑᓂᖏᓐᓂᒃ ᑐᑭᓯᐊᓪᓗᑎᒃ. ᖃᓪᓗᓈᑦ ᐃᓕᖅᑯᓯᖏᑦ ᑐᑭᓯᐅᒪᓂᕆᔭᖏᑦᑎᒍᑦ ᐊᕐᓇᐃᑦ/ᐊᖑᑏᑦ ᒥᒃᓵᓄᑦ ᒫᓐᓇ ᓅᑉᐸᓪᓕᐊᖕᒪᑕ ᐊᕐᓇᐅᑉ 

ᐊᖑᑕᐅᓪᓗ ᐱᓕᕆᐊᒃᓴᖏᓐᓂᒃ ᐅᕗᖓᖔᖅ ᓯᓚᑐᓂᖅᓴᒥᒃ ᑐᑭᓯᐅᒪᓂᖃᓕᕋᓱᐊᕐᓂᒃᑯᑦ ᓲᕐᓗ ᑎᒥᐅᑉ ᓴᓇᓯᒪᓂᖓ, ᐃᒃᐱᒋᓂᖓ ᐃᓱᒪᒥᒍᑦ 

ᐃᓱᒪᕆᔭᖓ ᐊᒻᒪ ᓇᓕᐊᖑᓂᕋᕈᓐᓇᕐᓂᖅ (ᐊᕐᓇᖅ/ᐊᖑᑦ). ᐃᓄᖕᓂᒃ ᐱᓕᕆᖃᑎᖃᓕᕌᖓᒥᒃ, ᒪᒥᓴᐃᔩᑦ ᐊᑐᖅᑕᐅᕙᒃᑐᓂᒃ 

ᐃᓕᖅᑯᓯᕆᔭᐅᓲᓂᒃ ᐱᔪᓐᓇᕐᒥᔪᑦ ᑐᑭᓯᐅᒪᓂᑎᒃ ᖃᓄᐃᓐᓂᐅᔪᓪᓗ ᒪᓕᒡᓗᒋ ᐃᓅᑉ ᖃᐅᑕᒫᖅ ᐃᓅᓯᖓᓂ ᐊᒻᒪ ᐊᑐᖅᓯᒪᔭᖏᑦ 

ᐊᔾᔨᐅᙱᑦᑑᓂᖏᑦ ᐃᓕᓴᕆᓗᒋᑦ, ᓴᙱᓂᐅᔪᑦ, ᐊᒃᓱᕉᓴᖕᓇᕐᓂᐅᔪᓂᒡᓗ ᐃᓕᓴᖅᓯᓯᒪᓗᓂ.  

1. ᐋᓐᓂᖅᓯᒪᔾᔪᑎᓂᒃ ᖃᐅᔨᒪᓂᖃᕐᓂᖅ 

ᐊᕐᓇᐅᓂᕐᒧᑦ/ᐊᖑᑕᐅᓂᕐᒧᑦ ᑎᒥᒃᑯᑦ ᐊᔾᔨᒌᖏᓐᓂᖃᐅᕋᑦᑕ ᖃᓄᕐᓗ ᐋᓐᓂᖅᓯᒪᔾᔪᑕᐅᔪᑦ ᐊᖑᑎᓄᑦ, ᐊᕐᓇᓄᑦ ᐊᒻᒪ ᑎᒥᒃᑯᑦ ᐊᓯᔾᔨᕐᓂᑰᔪᓄᑦ 

(ᐱᖃᓯᐅᑎᓪᓗᒋᑦ ᐱᓚᒃᑐᖅᑕᐅᓪᓗᑎᒃ ᐊᕐᓇᖑᕐᓂᑯᐃᑦ/ᐊᖑᑎᖑᕐᓂᑯᐃᑦ, ᑕᒪᐃᓐᓂᒃ ᐃᓕᖅᑯᓯᓖᑦ ᐊᒻᒪ ᖃᐅᔨᒪᔭᐅᔪᑐᖃᕐᓂᒃ ᒪᓕᖏᑦᑐᐃᑦ). 

ᑎᒥᐅᑉ ᑭᓱᑯᑦᑎᓕᒫᖏᑦ, ᖃᓄᐃᔾᔪᑎᓕᒫᖏᑦ, ᑭᓇᐅᔾᔪᑎᖏᑦ, ᖃᕋᓴᐅᑉ ᐃᓱᒪᔾᔪᓯᖏᑦ ᖃᓄᐃᓕᖓᓂᖏᑦ ᒪᓕᒡᓗᒋᑦ ᐊᓯᔾᔩᓂᖃᕈᓐᓇᕐᒪᑕ ᐃᓅᑉ 

ᐄᔭᒐᕐᓂᕆᔭᖓᓄᑦ, ᐊᓯᖏᓐᓄᓪᓗ ᐋᖓᔮᕐᓇᖅᑐᓄᑦ. ᐅᕕᓂᖃᖃᑎᒌᖏᑦᑐᑦ ᐃᓅᖃᑎᒌᖏᑦᑐᓪᓗ ᐊᔾᔨᒌᖏᑦᑐᓂᒃ ᐃᒃᐱᒍᓱᒍᓯᖃᕐᒪᑕ 

ᐋᓐᓂᕐᓇᖅᑐᓄᑦ (ᓲᕐᓗ, ᐊᕐᓇᐃᑦ ᖁᓄᔪᖕᓂᐊᖅᑕᐅᒐᔪᖕᓂᖅᓴᐃᑦ ᐋᓐᓂᖅᑕᐅᒐᔪᖕᓂᖅᓴᐃᓪᓗ), ᐊᔾᔨᒌᖏᑦᑐᓂᒃ ᑭᐅᔾᔪᓯᖃᖅᖢᑎᒃ (ᓲᕐᓗ, 

ᐊᖑᑏᓪᓕ ᐃᖢᐃᓪᓕᖅᓴᕋᐃᖂᔨᓪᓗᑎᒃ ᓂᖓᒃᓴᕋᐃᖦᖢᑎᒡᓘᓃᑦ), ᐃᑲᔪᖅᑕᐅᓂᕐᒧᑦ ᐱᔨᑦᑎᖅᑕᐅᓂᕐᒧᓪᓗ ᖃᓄᑐᐃᓐᓇᐅᒐᓗᐊᖅᐸᑦ 

ᐊᑑᑎᖃᕈᓱᖕᓂᖅ ᐊᔾᔨᒌᖏᓚᖅ (ᓲᕐᓗ, ᐃᓄᒃ ᐃᑲᔪᖅᓯᖅᑕᐅᓂᖓ, ᐃᓄᒋᐊᓄᑦ ᐃᖏᕐᕋᑎᑕᐅᔪᖅ, ᐃᒻᒥᒧᑦ ᐃᑲᔪᕋᓱᐊᕐᓂᖅ). 

ᑐᓴᐅᒪᔭᐅᔪᓂᒃ ᑐᓴᖅᑎᑦᑎᓗᓂ ᐋᓐᓂᖅᓯᒪᔾᔪᑕᐅᓲᑦ ᒥᒃᓵᓄᑦ ᓯᕗᓪᓕᖅᐸᐅᕗᖅ ᑐᓴᖅᑎᑦᑎᓂᕐᒥᒃ ᐃᓄᖕᓂᒃ ᐃᑲᔪᖃᑦᑕᕐᓂᐊᕐᓗᓂ 

ᕿᓄᐃᓵᕐᓂᕐᒥᒃ, ᐃᓕᓴᖅᓯᔪᓐᓇᖅᓯᓂᕐᒥᒃ ᐃᖅᑲᐃᔾᔪᑎᓂᒃ ᐊᒻᒪ ᒪᑭᑕᐃᓐᓇᕈᓐᓇᖅᓯᓂᕐᒥᒃ,  ᖃᓄᕐᓗ ᑭᐅᔾᔪᑎᖃᖃᑦᑕᓚᐅᕐᒪᖓᑕ ᖃᖓᒃᑲᓐᓂᖅ 

ᑐᑭᓯᕚᓪᓕᕈᑕᐅᔪᓐᓇᕆᕗᖅ. ᐃᓚᖏᑦ ᐃᑲᔫᑎᖃᕈᓱᖕᒪᑕ ᑐᓴᖅᐹᓪᓕᕈᑎᒃ ᐊᔾᔨᒌᙱᑦᑐᓂᒃ ᐋᓐᓂᖅᓯᒪᔾᔪᑕᐅᓲᓂᒃ ᓲᕐᓗ ᐊᑕᐅᓯᐊᑦᑎᐊᖅᖢᓂ 

ᖃᓄᐃᔾᔪᑎᑖᖅᑐᖅ, ᑭᖑ ᕙᖑᓂᕐᒥᓄᑦ ᐋᓐᓂᖅᓯᒪᔾᔪᑎᓕᒃ, ᐊᒻᒪ ᓇᖕᒥᓂᖅ ᐊᑐᙱᒃᑲᓗᐊᖅᖢᒍ ᐋᓐᓂᕈᑎᖃᓲᖑᒋᓪᓗᑎᒃ. ᐊᓯᖏᑦ 

ᐱᕚᓪᓕᕈᑎᖃᕈᓐᓇᓲᑦ ᐃᓕᓴᖅᓯᓂᒃᑯᑦ ᓲᕐᓗ ᐃᒻᒪᒃᑲᓐᓂᖅ ᐋᓐᓂᕈᑕᐅᔪᕕᓂᕐᒥᒃ ᒫᓐᓇ ᑎᒥᒥᒍᑦ ᖃᓄᐃᔾᔪᑎᖃᓕᕐᓂᖅ ᐃᒻᒪᖃ ᓯᕝᕕᐊᒃᑯᑦ 

ᐋᓐᓂᐊᖏᓐᓇᐅᔭᓕᕐᓂᖅ, ᓂᕆᑦᑎᐊᖃᑦᑕᖏᓐᓂᖅ, ᓯᓂᑦᑎᐊᕈᓐᓇᖏᓐᓂᕐᓘᓃᑦ. ᐊᒻᒪᑦᑕᐅᖅ, ᐃᒻᒪᒃᑲᓂᖅ ᐋᓐᓂᕈᑕᐅᓯᒪᔪᕕᓃᑦ ᐅᓪᓗᒥᓗ 

ᐋᖓᔮᕐᓇᖅᑐᓂᒃ ᐊᑐᕐᓂᐅᔪᑦ ᑐᑭᓯᔭᐅᒑᖓᒥᒃ ᐃᓱᒪᒧᓪᓗ ᖃᓄᐃᔾᔪᑕᐅᓲᖑᓂᖓᓂᒃ ᓲᕐᓗᖃᐃ ᑲᑕᒃᓯᒪᓂᖅ, ᐃᓱᒫᓗᒃᓴᕋᐃᓐᓂᖅ ᓂᙵᐅᒪᓂᕐᓗ 

ᐃᓚᖏᓐᓄᑦ ᒪᑭᑉᐹᓪᓕᕈᑕᐅᕙᒃᐳᖅ ᑐᑭᓯᔭᐅᒑᖓᒥ.    

2. ᐊᑦᑕᕐᓇᖅᑐᒦᑦᑐᓐᓃᕐᓂᖅ 

ᐊᑦᑕᕐᓇᖅᑐᒦᑦᑐᓐᓃᕐᓂᖅ ᐊᒃᓱᕈᕐᓇᖅᑑᕗᖅ ᒪᒥᓴᕆᐊᓕᖕᒧᑦ ᐋᓐᓂᖅᓯᒪᔾᔪᑎᖃᖅᑐᒧᑦ. ᒪᒥᓴᕐᓂᕐᒧᑦ ᐃᖏᕐᕋᓂᖃᑦᑎᐊᕐᓂᐊᖅᐸᓪᓕ 

ᐱᔨᑦᑎᕋᐅᑎᑦ, ᐃᓄᐃᓪᓗ ᐊᑦᑕᕐᓇᖅᑐᒦᑐᓐᓃᕐᓂᖓᓂᒃ ᖃᐅᔨᒪᔭᕆᐊᖃᕐᒪᑕ. ᑐᙵᓱᓕᖅᑎᑦᑎᓇᓱᐊᖅᖢᓂᓕ ᐃᒃᐱᖕᓂᐊᓂᒃᑯᑦ ᐊᒻᒪ 

ᐃᓕᖅᑯᓯᒃᑯᑦ ᑕᐃᒪ ᐊᕙᑎᒋᔭᐅᔪᖅ ᑐᙵᓇᕆᐊᖃᖅᐳᖅ, ᑐᑭᓯᓇᑦᑎᐊᖅᑐᓂᒃ ᑐᓴᖅᑎᑦᑎᕙᒡᓗᓂ ᐃᖏᕐᕋᑎᑕᐅᕙᒃᑐᐃᑦ ᒥᒃᓵᓄᑦ, 

ᐊᑕᐅᓰᓐᓇᕐᓂᒡᓗ ᖃᐅᔨᒪᓇᖅᓯᔪᓂᒃ ᐃᓕᖅᑯᓯᖃᕐᕕᐅᒋᐊᖃᖅᐳᑦ ᒪᒥᓴᐃᔨᓂ. ᒪᒥᓴᐃᔩᓪᓕ ᐅᖃᓪᓚᖃᑎᖃᕈᓐᓇᕐᒥᔪᑦ 

ᓂᖓᕐᓂᕐᒥᒃ/ᓱᕋᑦᑎᕆᖃᑦᑕᕐᓂᕐᒥᒃ ᐊᖏᕐᕋᐅᑉ ᐃᓗᐊᓂ ᖃᓄᕐᓗ ᖁᐊᖅᓵᕐᓇᖏᔾᔫᒥᓇᔭᕐᒪᖔᑦ ᐅᖃᕐᕕᒋᓗᒋᑦ.  

ᐊᔾᔨᒌᖏᑦᑐᓂ ᒪᒥᓴᕐᕕᐅᓲᓂ, ᐊᕐᓇᐃᓐᓇᕐᓄᑦ/ᐊᖑᑕᐃᓐᓇᕐᓄᑦ ᐃᓂᒃᓴᐃᑦ ᓂᕈᐊᕆᔭᐅᓂᖅᓴᐅᓲᖑᔪᑦ. ᐊᕐᓇᐃᓐᓇᐃᑦ ᐅᕝᕙᓘᓃᑦ 

ᐊᖑᑕᐃᓐᓇᐃᑦ ᒪᒥᓴᕐᓂᖃᖅᑎᓪᓗᒋᑦ ᖁᐊᖅᓵᕐᓇᙱᑦᑑᒋᔭᐅᓲᖅ ᐃᓚᖏᓐᓄᑦ ᐊᕐᓇᓄᑦ ᐊᖑᑎᓄᓪᓗ (ᓲᕐᓗ, ᐱᓂᕐᓗᒃᑕᐅᓯᒪᔪᑦ 

ᐊᕐᓇᓄᑦ/ᐊᖑᑎᓄᑦ). ᐊᕐᓇᐃᓐᓇᕐᓄᑦ/ᐊᖑᑕᐃᓐᓇᕐᓄᓪᓘᓃᑦ ᐃᓂᒃᓴᐃᑦ ᒪᒥᓴᕐᓂᕐᒥᓕ ᐱᕕᖃᕈᓐᓇᐅᑕᐅᓲᖅ ᐅᖃᐅᓯᐅᒐᔪᖏᑦᑐᒥ 

ᓂᓪᓕᐅᑎᖃᕈᓐᓇᖅᓯᓪᓗᑎᒃ ᐊᒻᒪ ᒪᑭᑉᐸᓪᓕᐊᓂᑎᒃ ᒪᓕᒃᖢᒍ ᐃᒻᒥᓂᒃ ᐅᒃᐱᕆᔪᓐᓇᖅᓯᕙᓪᓕᐊᓪᓗᑎᒃ ᓂᓪᓕᐅᑎᖃᕐᓂᕐᒧᓪᓗ 

ᖃᓄᐃᔾᔪᑎᖃᓕᕆᐊᖃᔾᔮᓇᓂ). ᑲᑎᙵᔪᓪᓕ ᒪᒥᓴᕐᓂᕐᒥ ᐃᒃᐱᒍᓱᒍᓐᓇᖅᓯᓂᕐᒥᒃ ᐊᕐᓇᓂᒃ/ᐊᖑᑎᓂᒃ ᐱᕚᓪᓕᕈᑕᐅᔪᓐᓇᓲᖅ ᐃᓚᖏᓐᓄᑦ, 

ᐃᓕᖅᑯᓯᑐᖃᖓᓂ ᑭᓱᓂᒃ ᓂᕆᐅᓲᖑᕙᑦ ᐊᕐᓇᓂᒃ ᐊᖑᑎᓂᒡᓗ, ᐃᓅᖃᑎᒌᑦᑎᐊᕈᓐᓇᕐᓂᕐᒥᒡᓗ ᐱᕚᓪᓕᕈᑕᐅᔪᓐᓇᕆᓪᓗᑎᒃ.  

3. ᓂᕈᐊᕐᓂᖅ, ᓂᐱᖃᕐᓂᖅ ᐊᒻᒪ ᐊᐅᓚᑦᑎᓂᖅ 

ᐃᓄᖕᓄᑦ ᑎᒥᒃᑯᑦ ᐱᓂᕐᓗᒃᑕᐅᓯᒪᔪᓄᑦ ᐋᓐᓂᖅᓯᒪᔾᔪᑎᓕᖕᓄᑦ ᓂᕈᐊᕐᓂᖅ ᐊᒻᒪ ᓇᖕᒥᓂᖅ ᖃᓅᔪᒪᓂᕐᒥᓂᒃ ᐊᐅᓚᑦᑎᔪᓐᓇᕐᓂᖅ ᖃᓄᕐᓗ 

ᒪᒥᓴᕐᓂᐊᕈᒪᓂᖅ ᐃᓱᒪᓕᐅᕈᑎᒋᓗᓂᒋᑦ ᐱᒻᒪᕆᐅᒋᔭᐅᓲᖅ ᐋᓐᓂᖅᑕᐅᓯᒪᔪᒧᑦ.  ᓱᓕᑦᑕᐅᖅ, ᐱᔨᑦᑎᕋᐅᑏᑦ ᑐᕌᖓᔪᑦ ᐊᖑᑎᓄᑦ ᐊᕐᓇᓄᓪᓗ 

ᐃᓱᒪᒋᔭᖃᖅᐸᒌᓲᖑᔪᑦ ᐱᓕᕆᐊᒃᓴᖏᓐᓂᒃ ᓲᕐᓗ ᐊᖓᔪᖅᑳᖑᓪᓗᑎᒃ ᕿᑐᕐᖓᒥᖕᓄᑦ, ᑲᒪᔨᐅᓪᓗᑎᒃ, ᓄᓇᓕᖕᒥᐅᑕᐅᓪᓗᑎᒃ, ᐃᖅᑲᓇᐃᔮᒥᓄᑦ 

ᐊᑭᓕᖅᓱᖅᑕᐅᕙᒃᖢᑎᒃ, ᐃᓕᓐᓂᐊᕆᐊᖅᐸᒃᖢᑎᒃ, ᐊᓯᖏᓐᓂᒡᓗ ᐱᓕᕆᐊᒃᓴᖃᖃᑦᑕᕐᒪᑕ ᑕᒪᒃᑯᐊ ᐱᓯᒪᔭᕆᐊᓕᖏᓐᓂᒃ 

ᐊᑐᐃᓐᓇᐅᕝᕕᐅᓇᓱᓲᑦ. ᐃᓄᒐᓴᒻᒪᕆᐊᓗᐃᑦ ᐱᕚᓪᓕᕈᑎᖃᕈᓐᓇᖅᑐᑦ ᐃᓕᑦᑎᕚᓪᓕᕐᓂᒃᑯᑦ ᓇᖕᒥᓂᖅ ᑲᒪᒋᑦᑎᐊᕐᓂᕐᒥᒃ ᐃᒻᒥᒧᑦ 

ᒪᒥᓴᖅᐸᓪᓕᐊᓐᓇᕐᓂᖓᓄᑦ ᐊᓯᖏᑦᑕᐅᖅ ᑭᓯᐊᓂ ᐃᓅᖃᑎᒋᔭᖏᓐᓂᒃ ᓈᒻᒪᒍᓐᓃᖅᓯᒪᔪᓂᒃ ᒪᒥᓴᐅᑎᖃᕈᒪᔪᒃᓴᐅᖕᒪᑕ ᐋᓐᓂᖅᓯᒪᔾᔪᑕᐅᔫᑉ 

ᓴᖅᑭᑕᕕᓂᖏᑦ ᐱᑦᑎᐊᖏᓐᓃᑦ ᒪᒥᓴᐅᑕᐅᓗᑎᒃ. ᐃᓅᓯᕐᒥ ᐱᔭᕆᐊᓖᑦ, ᓂᕆᐅᒋᔭᐅᔪᑦ, ᐱᔭᒃᓴᐃᓪᓗ ᐊᕐᓇᐅᓂᕐᒧᑦ/ᐊᖑᑕᐅᓂᕐᒧᓪᓘᓃᑦ 

ᖃᓄᑐᐃᓐᓇᖅ ᐱᔾᔪᑎᖃᓕᕈᓐᓇᕐᒪᑕ ᒪᒥᓴᕋᓱᐊᖅᑎᓪᓗᒋᑦ ᐃᒻᒪᒃᑲᓐᓂᖅ ᐋᓐᓂᕈᑕᐅᓚᐅᖅᓯᒪᔪᕕᓂᕐᓄᑦ ᖃᑕᙳᑎᒌᓄᑦ ᐊᒻᒪ 

ᓄᓇᓕᖕᒥᐅᑕᐅᖃᑎᒌᖕᓂᕐᒧᑦ, ᓲᕐᓗ, ᕿᑐᕐᖓᖅᑖᕐᓗᓂ ᐊᒃᓱᕈᕐᓇᖅᑐᒃᓴᐅᔪᖅ ᐊᖓᔪᖅᑳᖑᓵᖅᑐᒧᑦ ᓇᖕᒥᓂᕐᓗ ᐊᑖᑕᖓ ᐊᖏᕐᕋᒥᓂ 

ᕿᒪᐃᓪᓗᓂ ᐃᓕᓐᓂᐊᕆᐊᓚᐅᖅᓯᒪᒃᐸᑦ ᐃᒻᒪᖄᓘᓃᑦ ᐊᕐᓇᐅᔪᖅ ᐃᓕᖅᑯᓯᑐᖃᐅᕙᓚᐅᖅᑐᓂᒃ ᐱᓕᕆᔾᔪᓯᕐᓂᒡᓗ ᖃᐅᔨᒪᓂᖃᕈᒪᔪᖅ 

ᓂᖅᑐᐃᔪᒪᓪᓗᓂᓗ ᓯᕗᓪᓕᒥᓂ ᑕᐃᒪᐃᒃᑲᓗᐊᖅᑎᓪᓗᒍ ᑮᓇᐅᔭᓕᐅᖅᑎᑐᐊᖑᓂᓂᑦᑕᐅᖅ ᖃᑕᙳᑎᒥᓄᑦ ᐃᒃᐱᒋᔭᕆᐊᖃᕐᒥᖕᒪᒋᑦ.  

ᐊᕐᓇᐅᓂᖅ/ᐊᖑᑕᐅᓂᕐᓘᓃᑦ ᐊᒃᑐᐃᓂᖃᕈᓐᓇᕐᒥᖕᒪᑦ ᐃᓄᒃ ᐃᑲᔪᖅᑕᐅᔪᒪᑎᓪᓗᒍ ᒪᒥᓴᕐᓂᒃᑯᑦ ᖃᓄᐃᓕᐅᕈᒪᑎᓪᓗᒍ (ᓲᕐᓗ, ᐊᖑᑏᑦ 

ᐊᒃᓱᕈᕐᓇᖅᑐᒃᑰᖃᑦᑕᕈᑎᒃ ᐃᑲᔪᖅᑕᐅᔪᒪᔪᓐᓇᖅᖢᑎᒃ ᑕᐃᒃᑯᐊ ᐊᕐᓇᐃᑦ ᑲᑎᙵᔪᓂ ᒪᒥᓴᖃᑕᐅᔪᓐᓇᖅᖢᑎᒃ ᐱᐊᓂᒃᓯᖃᑕᐅᔪᓐᓇᕋᔭᖅᖢᑎᒃ). 

ᐃᓄᑑᖃᑎᒋᓗᒍ ᐃᓅᓯᓕᕆᔭᐅᓂᖅ ᐃᑲᔪᖅᑕᐅᑲᑕᖕᓂᕐᓗ ᐱᓕᕆᔭᐅᔪᓐᓇᖅᑐᖅ ᐃᓄᖕᓂᒃ ᐃᑲᔪᕈᑎᒋᔭᐅᓗᓂ ᐋᓐᓂᖅᓯᒪᔾᔪᑎᒧᑦ 

ᒪᒥᓴᕈᑎᒋᓗᓂᐅᒃ. ᐅᓄᖅᑐᑦ ᐃᓄᐃᑦ ᓇᖕᒥᓂᖅ ᑐᑭᒧᐊᒍᓐᓇᓲᖑᔪᑦ ᖃᓄᖅ ᐃᒻᒥᓂᒃ ᐃᑲᔪᕈᓐᓇᕐᒪᖔᕐᒥ ᐱᓕᕆᔾᔪᑎᖃᑐᐊᖅᐸᑦ ᐊᓯᖏᑦᑕᐅᖅ 

ᓄᓇᓕᖕᓂ ᐊᑐᐃᓐᓇᐅᔪᖃᖅᑐᒃᓴᐅᖕᒪᑦ. ᐅᓄᖅᑐᓄᑦ ᐃᓄᖕᓄᑦᓪᓕ, ᐃᓗᐃᑦᑐᒥᒃ ᒪᒥᓴᕐᓂᕐᒧᑦ ᑐᕌᒐᕆᔭᐃᑦ ᐃᓄᒋᐊᓅᖓᔪᑦ 

ᐱᑕᖃᙱᓗᐊᖅᑎᓪᓗᒋ ᐊᓯᖏᑦ ᐃᑲᔫᑎᖃᕈᓐᓇᕐᒥᔪᑦ ᐃᓄᓕᕆᔭᐅᖃᑦᑕᕐᓂᕐᒧᑦ ᒪᓕᑦᑎᐊᕐᓂᐅᓪᓗᓂ. ᑭᓇᐅᓂᕐᒥᒃ ᓴᖅᑭᔾᔪᑎᖃᕐᓂᖅ ᓲᕐᓗ 

ᓴᓇᐅᒐᓕᐅᖃᑦᑕᕐᓂᒃᑯᑦ ᐊᖅᑯᑎᒋᔭᐅᕙᒃᑭᕗᖅ ᓲᕐᓗ ᑕᕐᕆᔭᐅᓯᐅᕐᓂᖅ ᐊᒻᒪ ᓂᔾᔭᐅᓯᔭᕐᓂᖅ ᒪᒥᓴᐅᑎᒋᔭᐅᓪᓗᑎᒃ ᐃᓄᖕᓄᑦ 

ᑲᑎᔾᔪᑕᐅᔪᓐᓇᕐᒥᖕᒪᑦ ᑐᑭᓯᓂᕐᒥᓄᑦ ᐋᓐᓂᕈᑎᒋᔭᐅᓚᐅᖅᑐᒥᒃ ᖃᓄᐃᒻᒪᓪᓗ ᑕᐃᒪᐃᒻᒪᖔᖅ ᑐᑭᓯᐅᒪᓂᖃᓕᕐᓇᖅᖢᓂ. ᓄᓇᓕᖕᓂ 

ᐃᖏᕐᕋᑎᑕᐅᔪᑦ ᖃᓄᐃᓕᐅᕈᓘᔭᕐᓃᓪᓗ ᓇᓪᓕᐅᓐᓂᖅᓯᐅᕈᑕᐅᔪᓐᓇᖅᐸᒃᑭᕗᑦ ᓄᓇᓕᖕᒥᐅᓕᒫᓄᑦ ᐊᒃᑐᐃᓂᖃᓚᐅᑐᐊᖅᐸᑦ ᐊᒻᒪ ᑕᐃᒫᒃ 

ᐃᑲᔪᖅᑎᒌᖕᓂᖅ ᓴᙱᒃᑎᒋᐊᒃᑲᓐᓂᕈᓐᓇᕐᒪᑦ ᐱᐅᔪᒃᑯᓪᓗ ᐊᒃᑐᐊᖃᑎᖃᓕᕐᓇᖅᖢᓂ ᐃᓅᖃᑎᒋᔭᒥ. ᐃᓕᓴᕐᓇᖅᓯᑎᓪᓗᒍ ᐃᓅᑉ ᐊᖅᑯᑎᒋᔮ 

ᒪᒥᓴᕐᓂᒃᑰᖅᑎᓪᓗᒍ ᐊᔾᔨᐅᙱᑦᑑᖕᒪᑦ ᐊᑐᓂ ᐃᓄᖕᓄᑦ ᒪᒥᓴᖅᐸᓪᓕᐊᑎᓪᓗᒋᑦ, ᒪᒥᓴᐃᔩᑦ ᐃᑲᔪᕋᓱᒃᑕᒥᓄᑦ ᓂᕈᐊᖅᑎᑦᑎᔪᓐᓇᕐᒪᑕ ᖃᓄᖅ 

ᐱᔨᑦᑎᕋᖅᑕᐅᔪᓐᓇᕐᒪᖔᖅ, ᐱᓕᕆᔾᔪᑎᖃᐅᕐᒪᖔᖅ, ᖃᓄᕐᓗ ᑲᒪᒋᖃᑦᑕᕆᐊᖃᕐᓂᐊᑉᒪᖔᑕ ᐃᓄᐃᑦ ᐃᓱᒪᓕᐅᖅᐸᓪᓕᐊᓕᕌᖓᒥᒃ ᖃᓄᑎᒋ 

ᓱᒃᑲᐃᑎᒋᓂᐊᕐᒪᖔᖅ ᓱᒃᑲᓴᖅᑎᒋᓂᐊᕐᒪᖔᓪᓘᓃᑦ ᒪᒥᓴᓕᕈᑎᒃ.  

4. ᐃᓅᓯᖃᑦᑎᐊᕋᓱᐊᕐᓂᖅ ᐊᒻᒪ ᐱᓕᕆᔪᓐᓇᕐᓂᕐᒧᑦ ᐊᔪᕈᓐᓃᖅᓴᕐᓂᖅ  

ᐃᓄᐃᑦ ᓇᖕᒥᓂᖅ ᐊᖅᑯᑎᒋᔭᕆᐊᓕᖕᒥᓂᒃ ᓇᓂᓯᖃᑦᑕᖅᑐᑦ ᒪᒥᓴᕐᓂᕐᒥᓄᑦ ᐃᒻᒥᒧᑦ ᐃᑲᔫᑎᖃᖅᑐᓂᒃ ᐱᓕᕆᖃᑦᑕᓕᕌᖓᒥᒃ, ᑭᓱᓂᒡᓗ 

ᐱᓕᕆᔪᓐᓇᖅᓯᓪᓗᑎᒃ ᐃᒻᒥᓂᒡᓗ ᑲᒪᒋᑦᑎᐊᕈᓐᓇᖅᓯᓪᓗᑎᒃ ᖃᑕᖑᑎᒥᓂᒃ ᓄᓇᒥᖕᓂᓗ ᐃᓚᐅᖃᑕᐅᖃᑦᑕᕈᓐᓇᖅᓯᕙᒃᖢᑎᒃ. ᐃᓕᓐᓂᐊᕐᓂᒃᑯᑦ 

ᐃᖅᑲᓇᐃᔮᖃᕐᓂᒃᑯᓪᓘᓃᑦ ᐱᕙᓪᓕᐊᔾᔪᑕᐅᔪᓐᓇᕐᒥᔪᖅ ᓲᕐᓗ ᐃᓄᒃ ᓇᑭᖔᕐᒪᖔᖅ ᓇᒧᖓᐅᖕᒪᖔᓪᓘᓃᑦ ᑐᑭᓕᐅᕈᓐᓇᖅᓯᓪᓗᑎᒃ 

ᐃᓕᑉᐸᓪᓕᐊᓂᒃᑯᓪᓗ ᐅᒃᐱᕐᓂᓕᕆᓂᕐᒥᒃ ᑕᕐᓂᓕᕆᓂᕐᒥᒡᓘᓃᑦ ᖃᐅᔨᒪᓕᖅᐹᓪᓕᖅᐸᒃᖢᑎᒃ ᑕᒪᓐᓇ ᐃᒻᒥᓂᒃ ᐅᒃᐱᕈᓱᖕᓂᖃᓕᕐᓂᕐᒧᑦ 

ᐱᕈᖅᓴᐅᑎᑦᑎᐊᕙᐅᓪᓗᓂ. ᐃᓕᖅᑯᓯᑐᖃᕆᔭᐅᕙᓚᐅᖅᑐᓂᒃ ᐱᓕᕆᓂᖅ ᓲᕐᓗ ᐸᐅᕐᖓᖅᑕᕆᐊᕐᓂᖅ, ᒥᖅᓱᕆᐊᖅᑐᖃᑕᐅᖃᑦᑕᕐᓂᖅ, 

ᐊᖑᓇᓱᖕᓂᖅ, ᑮᓇᒃᑯᑦ ᑎᒥᒃᑯᓪᓘᓃᑦ ᑲᑭᓐᓂᓕᐅᖅᑕᐅᓂᖅ ᒪᒥᓴᐅᑕᐅᕙᖕᒥᖕᒪᑦ ᐃᓚᖏᓐᓄᑦ. ᑕᒪᒃᑯᐊ ᒪᒥᓴᕈᑕᐅᔪᓐᓇᖅᑐᑦ ᐊᔾᔨᒌᖏᑦᑐᑦ 

ᐱᓕᕆᐊᒃᓴᐃᑦ ᐃᓄᖕᒧᑦ ᖃᓄᖅ ᐃᒻᒥᓂᒃ ᑕᑯᓂᕆᔭᖓᓂᒃ (ᐊᕐᓇᐅᔪᖓ, ᐊᖑᑕᐅᔪᖓᓘᓃᑦ) ᐃᒃᐱᒋᔭᖏᓐᓂᒃ ᓴᖅᑭᑦᑎᔪᓐᓇᓲᖑᖕᒪᑕ.  

ᓄᓇᒧᑦ ᐊᐅᓪᓛᕐᓗᓂ ᐃᓚᖏᓐᓄᑦ ᒪᒥᓴᐅᑎᑕᐅᕙᐅᒋᔭᐅᕗᖅ ᐋᓐᓂᖅᓯᒪᔾᔪᑎᖃᖅᑐᓄᑦ ᖃᓄᕐᓗ ᕿᓄᐃᓵᕈᓐᓇᕐᓂᕐᒥᒃ 

ᐱᔪᓐᓇᖅᓯᒃᑲᓐᓂᖅᐸᒃᖢᑎᒃ. ᑭᓇᐅᖕᒪᖔᖅ ᓇᓃᒻᒪᖔᕐᓗ ᖃᐅᔨᔾᔪᑕᐅᕙᒃᑭᕗᖅ, ᐃᓕᖅᑯᓯᑐᖃᓕᕆᕝᕕᐅᔪᓐᓇᖅᖢᓂ, ᐊᒻᒪ 

ᐃᓅᓯᖃᑦᑎᐊᕋᓱᖕᓂᕐᒧᑦ ᑐᕌᒐᖃᕐᓂᖓᓄᑦ ᖃᓄᐃᙱᑉᐹᓪᓕᕈᑕᐅᔪᓐᓇᕐᒥᖕᒪᑦ. ᒪᒥᓴᕐᓂᕐᒧᑦ ᐃᓂᑦᑎᐊᕙᐅᒐᓗᐊᖅᑎᓪᓗᒍ ᐃᓚᖏᓐᓄᑦ, 

ᑲᑎᖅᓱᖅᑕᐅᔪᕕᓃᑦ ᖃᐅᔨᓴᐅᑕᐅᓂᒃᑯᑦ ᓇᓗᓇᕈᓐᓃᖅᓯᒪᖕᒥᔪᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪ ᐊᕙᑎᐅᑉ ᐊᔾᔨᒋᔪᓐᓃᖅᐸᓪᓕᐊᓂᖓᓄᑦ 

ᓄᑖᓂᒃ ᐊᒃᓱᕈᓇᖅᑐᖅᓯᐅᑎᓂᒃ ᓴᖅᑮᓂᖓᓄᑦ ᑕᐃᒪᓕ ᐃᒻᒪᒃᑲᓐᓂᖅ ᐋᓐᓂᕈᑕᐅᓚᐅᖅᑐᕕᓂᖅ ᐃᓚᒋᐊᑐᐃᓐᓇᖅᖢᓂ. ᓄᓇᒥ ᒪᒥᓴᖃᑦᑕᕐᓂᖅ 

ᑕᒪᒃᑯᓂᖓ ᐊᓯᔾᔨᕐᓂᐅᔪᓂᒃ ᖃᐅᔨᕚᓪᓕᕈᑕᐅᔪᓐᓇᕐᒪᑦ ᐃᓄᖕᓂᒃ ᐃᑲᔪᖅᓯᓐᓈᑦ ᒪᒥᓴᕐᓂᕐᒧᑦ ᐃᓕᑦᑎᕙᓪᓕᐊᓂᕐᒧᓪᓗ ᐃᓕᖅᑯᓯᑐᖃᓕᕆᓪᓗᓂ 

ᐃᑲᔫᑎᖃᕐᓂᖓᓄᑦ ᐋᓐᓂᖅᓯᒪᔾᔪᑎᒋᔭᒧᑦ ᒪᒥᓴᕐᓂᖃᖅᖢᓂ.  

 

ᐅᖃᐅᓯᖃᕐᓂᕐᒧᑦ ᐊᐱᖅᑯᑎᒃᓴᑦ 

 

1. ᒪᒥᓴᕐᓂᕐᒧᑦ ᐃᖏᕐᕋᑎᑕᐅᕙᒃᑐᑦ ᑭᒃᑯᓐᓄᑦ ᑐᕌᖓᕙ? ᖃᐅᔨᔾᔪᑕᐅᔪᑦ ᐊᔾᔨᒌᖏᓐᓂᕆᔭᖏᑦ ᐊᑐᖅᑕᐅᔪᓪᓗ ᐋᓐᓂᖅᓯᒪᔾᔪᑎᓕᖕᓄᑦ 

ᒪᒥᓴᖅᑎᓪᓗᒋᑦ ᐊᖅᑯᑎᖓ ᖃᓄᐃᑦᑑᕙ? 

2. ᖃᓄᐃᓕᐅᕈᑕᐅᔪᑦ ᒪᒥᓴᕐᕕᒋᔭᕕᑦ ᐃᖏᕐᕋᑎᑉᐸᒃᑕᖏᓐᓂᒃ ᑎᒥᒃᑯᑦ, ᐆᒻᒪᑎᒃᑯᑦ, ᐊᒻᒪ ᐃᓕᖅᑯᓯᑐᖃᒃᑯᑦ ᖁᐊᖅᓵᕐᓇᙱᔾᔪᑎᖃᖅᐸ? 

ᖃᓄᒃᑲᓐᓂᖅ ᐱᓕᕆᔭᕆᐊᖃᖅᐱᓯ ᒪᒥᓴᕐᓂᕐᒧᑦ ᐃᖏᕐᕋᑎᑕᐅᔪᑦ ᑐᙵᒋᔭᐅᓂᐊᕐᒪᑕ ᑭᒃᑯᓕᒫᓄᑦ? 

3. ᓇᖕᒥᓂᖅ ᖃᐅᔨᓯᒪᔭᕐᓂᒡᓕ, ᖃᓄᖅ ᐊᕐᓇᐅᓃᑦ/ᐊᖑᑕᐅᓃᑦ ᐊᒃᑐᖅᑕᐅᓂᖃᓚᐅᖅᐸ ᐋᓐᓂᖅᓯᒪᔾᔪᑎᒋᔭᒧᑦ ᒪᒥᓴᕋᓱᐊᖅᑎᓪᓗᑎᑦ? 

ᐃᓕᖅᑯᓯᑐᖃᒃᑯᑦ ᒪᒥᓴᐅᓰᑦ ᐱᓕᕆᐊᖑᓲᓂ ᓇᓂᐊᒃ ᐃᓗᖕᓄᑦ ᐃᑲᔫᑎᖃᖅᐸ ᒪᒥᓴᕋᓱᐊᖅᑎᓪᓗᑎᑦ ᐋᓐᓂᖅᓯᒪᔾᔪᑎᒋᔭᕐᓂ?  

4. ᑭᓱᐃᓪᓕ ᓂᕆᐅᒋᕙᒃᐱᒋᑦ ᐊᕐᓇᓂᒃ/ᐊᖑᑎᓂᒃ ᐱᓕᕆᐊᒃᓴᖏᓐᓂᒡᓗ, ᐊᔭᐅᖅᑐᕈᑎᒋᔭᐅᕙᒃᑐᓂ ᐊᒻᒪ ᐱᓕᕆᐊᒃᓴᐅᕙᒃᑐᓂ? ᓇᖕᒥᓂᖅ 

ᐊᑐᖅᑕᑎᑦ ᖃᓄᑎᒋ ᐊᒃᑐᐃᓂᖃᕈᓐᓇᖅᑎᒋᕙᑦ ᐊᓯᕕᑦ ᒪᒥᓴᕐᓂᖓᓂᒃ ᑕᒪᒃᑯᐊᓗ ᐱᔨᑦᑎᕋᐅᑏᑦ ᖃᓄᑎᒋ ᐊᑑᑎᖃᖅᑎᒋᕙᑦ? 

ᐊᐱᖅᑯᑎᒃᓴᖃᖅᐲᑦ ᓲᕐᓗ ᐊᕐᓇᐃᑦ/ᐊᖑᑏᑦ ᑭᓇᐅᓂᖏᑕ ᒥᒃᓵᓄᑦ, ᑭᓇᐅᓇᓱᒋᓂᐅᑉ ᒥᒃᓵᓄᑦ, ᐊᒻᒪ ᑭᓯᐃᑦ ᑕᐃᒪ ᐊᑐᐃᓐᓇᐅᕙᑦ 

ᐃᓕᓐᓂᐊᕈᑎᖃᒃᑲᓂᕈᒪᓗᓂ? 

 

 
 

ᑖᓐᓇ ᐃᑲᔫᑎᓕᐊᖑᓯᒪᔪᖅ ᑮᓇᐅᔭᑎᒍᑦ ᐊᔪᕐᓇᕈᓐᓃᖅᑎᑕᐅᓯᒪᔪᖅ ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥᖔᖅᑐᓂᒃ.  

ᑕᐃᔭᐅᓯᒪᔪᑦ ᑕᕝᕙᓂ ᑎᑎᖅᑲᒥ ᑭᒡᒐᖅᑐᐃᙱᑦᑐᑦ ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥᒃᑯᑦ ᑐᙵᕕᒋᔭᖓᓂᒃ. 
 

http://www.cewh.ca/

